
Prakata

Dengan Nama Allah Yang Maha Pemurah lagi Maha Penyayang, kami
lafazkan kalimah tahmid dan syukur ke hadrat Ilahi Rabb al-Jalil, serta
Salawat dan Salam kepada Junjungan Nabi Muhammad SAW, kerana
memungkinkan buku suntingan yang bertajuk “Dimensi dan Spektrum
Pengurusan Islam” ini dapat diterbitkan. Penulisan dan penerbitan
buku ini adalah bertujuan untuk memenuhi keperluan minda dan rohani
pembaca terutama yang menekuni bidang pengurusan daripada perspektif
Islam. Walaupun buku-buku dalam bidang pengurusan Islam sudah berada
banyak di persada pasaran yang meliputi pelbagai dimensi dan pendekatan,
namun buku ini adalah untuk memberikan nilai tambah kepada proses
islamisasi ilmu pengurusan yang telah diusahakan oleh para ilmuan Islam
sebelum ini. Melalui gagasan dan konsep serta nilai penting dalam agama
Islam, ia dapat diterapkan dalam kerangka disiplin ilmu pengurusan.
Apa yang menariknya buku ini adalah menggabungkan konsep dan
prinsip asasi dalam Islam dengan amalan dan proses pengurusan. la juga
kesepaduan antara elemen konseptual dengan operasional yang digarap
melalui perbincangan dalam pengurusan organisasi dan institusi Islam
serta kupasan daripada perspektif sirah dan sejarah Islam.

Buku ini merupakan himpunan kertas kerja Bicara Siswazah
Pengurusan dan Kepimpinan Islam di bawah kursus PPPQ 6433, hasil
penyelidikan di bawah geran PP-2020-006 dan geran PP-2023-004 yang
melibatkan pembangunan dan pengurusan dakwah dalam masyarakat
majmuk di Malaysia. Penulis dengan rendah diri menitipkan penghargaan
kepada UKM yang memberikan dana penerbitan buku di bawah kod
DBP-2023-133 dan pihak-pihak berkepentingan dalam menjayakan
penyelidikan yang dijalankan seperti Jabatan Agama Islam Selangor
(JAIS) dan Pertubuhan Penyebaran Islam Antarabangsa (IPSI) Pulau

Pinang. Semoga buku ini menjadi amal jariah penulis yang boleh
dimanfaatkan oleh penuntut ilmu, pengurus dan pentadbir organisasi atau
institusi serta pendakwah dalam pelbagai bidang. Kepada Allah SWT kami
meletakkan sandaran dan tawakkal.

Zulkefli Aini
Abdul Ghafar Don
Anuar Puteh



